Տեղեկանք 
Հայաստանի Հանրապետության կառավարության և
Ռուսաստանի Դաշնության կառավարության միջև ռուս-հայկական մարդասիրական արձագանքման կենտրոնի ստեղծման Համաձայնագրի կնքման նպատակահարմարության 
ՀՀ և ՌԴ համագործակցությունը արտակարգ իրավիճակների բնագավառում ունի կայուն զարգացող ու գործնական բնույթ: Այդ համագործակցությունը հիմնված է երկու պետությունների աղետների դեմ պայքարի գործում նույնատիպ և նույնաբնույթ մոտեցումներով, որն էլ պայմանավորված է տարբեր միջազգային կառույցներում երկու պետությունների անդամությամբ ու մասնակցությամբ: Մասնավորապես՝ ԱՊՀ, ԵԱՀԿ, ՀԱՊԿ և այլն:

ՀՀ և ՌԴ երկարատև տնտեսական համագործակցություն են իրականացնում (մինչև 2020թ.) նաև արտակարգ իրավիճակների բնագավառում:

Հայ-ռուսական հումանիտար արձագանքման կենտրոնի ստեղծումը և Համաձայնագրի կնքումը նպատակ ունեն ՀՀ և ՌԴ տարածքներում իրականացնել արտակարգ  մարդասիրական  արձագանքում, որն ավելի շատ միտված է խաղաղ պայմանների (ոչ միայն պատերազմական) համար: Կենտրոնի ստեղծման Համաձայնագրի համար հիմք են հանդիսանում ԱՊՀ կանոնադրության 19-րդ, ԱՊՀ կառավարույունների ղեկավարների 1993թ. հունվարի 22-ի արդյունաբերական վտանգավոր օբյեկտների անվտանգության ապահովման Համաձայնագրի 2.3, 3.3 և 4 հոդվածների, ինչպես նաև ՀՀ և ՌԴ կառավարությունների 1994թ. օգոստոսի 17-ի արդյունաբերական վթարների և տարերային աղետների կանխման և հետևանքների վերացման Համաձայնագրի դրույթները:
Այսօր, արդեն ավելի ակտիվացող հայ-ռուսական համագործակցությունը արտակարգ իրավիճակների բնագավառում թելադրում է նոր նպատակային իրավական փաստաթղթի և արդյունավետ գործիքի ստեղծում, ինչպիսին հումանիտար արձագանքման կենտրոնի ստեղծման Համաձայնագիրն է ու ստեղծվելիք կենտրոնը:
Ելնելով վերոհիշյալից՝ նպատակահարմար է համապատասխան համաձայնագրի կնքումը:
